
Margashirshamasakrite Shiva Stuti Masa9

માર્ગશીર્ષમાસકૃતે શિવસ્તુતિઃ માસ ૯

(શિવરહસ્યાન્તર્ગતે મહાદેવાખ્યે)

- શિવગૌરીસંવાદે -

શમ્ભો મયસ્કર હરામર ધીર વીર
ગઙ્ગાધર  પ્રમથનાથ સનાતનેશ ।
વિશ્વેશ વિશ્વ મદનાન્તક વિશ્વમૂર્તે
વિશ્વાક્ષ વિશ્વમુખ પાહિ નમો નમસ્તે॥ ૫૪॥
નમામિ શશિશેખરં પુરહરં ચ ગઙ્ગાધરં
વિભૂતિધરમીશ્વરં ફણધરેન્દ્રહારં હરમ્॥ ૫૫॥
દીનાવનપ્રથિતચારુદૃશા મહેશ
શ્રીવ્યોમકેશ કુશકાશસમર્ચિતાઙ્ઘ્રે    ।
કોશાવકાશમહિમન્ વરશેષભૂષ
મામાશુ વીક્ષય સુશિક્ષય કામવર્ગમ્॥ ૫૬॥
- -

સ્તવેનાનેન દેવેશિ સ્તુવીત પરમેશ્વરમ્ ।
પૌર્ણમ્યાં શામ્ભવૈઃ સાર્ધં હોમઃ કાર્યો વિધાનતઃ॥ ૫૭॥
ચિત્રં ગોમિથુનં દેવિ સવત્સં ચ સુદક્ષિણમ્ ।
સ્વયં ભુઞ્જીત તસ્યાન્તે બાન્ધવૈઃ શામ્ભવૈઃ સહ॥ ૫૮॥
માસં નક્તાશનો ભૂત્વા ભવભક્તો જિતેન્દ્રિયઃ ।
સ ચ યત્ફલમાપ્નોતિ તદેકાગ્રમનાઃ શ‍ૃણુ॥ ૫૯॥
ગીતવાદિત્રબહુલૈરપ્સરોગણનર્તનૈઃ ।
ગન્ધસ્રગનુલિપ્તાઙ્ગો  દિવ્યાભરણભૂષિતઃ॥ ૬૦॥
કાઞ્ચનેન વિમાનેન યાતિ શમ્ભોર્વરાલયમ્ ।

ચાપસ્થિતે દિવાનાથે તસ્મિન્નુષસિ પૂજનમ્॥ ૬૧॥
મમ દેવિ પ્રિયકરં સદા લિઙ્ગાર્ચનં  મમ ।
સમુદ્ગાન્નં ઘૃતાક્તં ચ નિવેદ્ય પરમેશ્વરે॥ ૬૨॥
યાવન્માસં વિશેષેણ પૂજનં તત્ર શસ્યતે ।
શતવર્ષેષુ યા પૂજા મોસેનોષસિ સા ધ્રુવમ્॥ ૬૩॥
તત્ફલં લભતે ગૌરિ તસ્મિન્ માસિ વિશેષતઃ ।
ચાપે રૌદ્રર્ક્ષકે દેવિ પૌર્ણમ્યાં શશિશેખરમ્॥ ૬૪॥
નર્તમાનં ત્રયીનેત્રં કૃશાનુવરહસ્તકમ્ ।
ત્વયા યુક્તં વિશેષેણ શશિભૂષણમીશ્વરમ્॥ ૬૫॥
સમ્પૂજ્ય સ્નાપયેદ્દેવમભિષેચનકક્રમૈઃ ।
ગન્ધં સુગન્ધમાલિપ્ય ધૂપદીપસુમૈઃ શિવે॥ ૬૬॥
નૈવેદ્યૈઃ ફલમૂલૈશ્ચ હવિષાઽપૂપસંયુતમ્ ।
દૃષ્ટ્વા પ્રમુચ્યતે પાપૈર્બુદ્ધિપૂર્વં કૃતૈરપિ॥ ૬૭॥
પુણ્ડરીકપુરે વાપિ પશ્યેન્નૃત્યન્તમીશ્વરમ્ ।
રૌદ્રર્ક્ષે ચાપસંયુક્તે માસ્યસ્મિન્ પૂર્ણિમાતિથૌ  ॥ ૬૮॥
સ્નાત્વાઽથ શિવગઙ્ગાયાં  પશ્યેદ્દેવં પિનાકિનમ્ ।
બ્રહ્મહત્યાદિભિર્મુક્તો ભક્તો મુક્તિં  ચ વિન્દતિ॥ ૬૯॥
॥ ઇતિ શિવરહસ્યાન્તર્ગતે ઈશ્વરપ્રોક્તં માર્ગશીર્ષમાસકૃતે શિવસ્તુતિઃ સમ્પૂર્ણા॥
- ॥ શ્રીશિવરહસ્યમ્ । મહાદેવાખ્યઃ એકાદશમાંશઃ । અધ્યાયઃ ૨૨ માર્ગશીર્ષાર્ચનમ્ । ૫૪-૬૯॥

- .. shrIshivarahasyam . mahAdevAkhyaH ekAdashamAMshaH . adhyAyaH 22

mArgashIrShArchanam . 54-69..

Notes:

Śiva શિવ advises to Devī દેવી; the ŚivaStutiḥ શિવસ્તુતિઃ for the māsa માસ while detailing

about HisWorship during theMārgaśīrṣa māsa માર્ગશીર્ષ માસ. He mentions about conducting

Homam હોમમ્ during Mārgaśīrṣa Pūrṇimā માર્ગશીર્ષ પૂર્ણિમા  .

The Mārgaśīrṣamāsakṛte ŚivaŚatāṣṭanāmaStotram માર્ગશીર્ષમાસકૃતે શિવશતાષ્ટનામસ્તોત્રમ્
and the Mārgaśīrṣamāsakṛte ŚivaŚatāṣṭaNāmāvaliḥ માર્ગશીર્ષમાસકૃતે શિવશતાષ્ટનામાવલિઃ

comprising of 108 Names ૧૦૮ નામાનિ of Śiva શિવ, derived from the same can be accessed

from one of the links provided below. The count seems to exceed though.

More details about worshiping Śiva શિવ during individual Māsa માસ are given in Chapters

13-25.

Selected Śloka-s શ્લોકાઃ from Chapter 22 are presented on this page.

